
Kundalinistavah 2

குண்ட³லிநிஸ்தவ: 2

ஆநந்த³பை⁴ரவ உவாச
ஷட்சக்ரபே⁴த³நகதா²ம் கத²யஸ்வ வராநநே ॥ 28-71॥
ஹிதாய ஸர்வஜந்தூநாம் ஹிரண்யவர்ணமண்டி³தம் ।
ப்ரகாஶயஸ்வ வரதே³ யோகா³நாமுத³யம் வத³ ॥ 28-72॥
யேந யோகே³ந தீ⁴ராணாம் ஹிதார்த²ம் வாஞ்சி²தம் மயா ।
காலக்ரமேண ஸித்³தி: ⁴ ஸ்யாத் காலஜாலவிநாஶநாத் ॥ 28-73॥
காலக்ஷாலநஹேதோஶ்ச புநருத்³யாபநம் க்ரு’தம் ।
ஆநந்த³பை⁴ரவீ உவாச
ஆதௌ³குர்யாத் பராநந்த³ம் ரஸஸாக³ரஸம்ப⁴வம் ॥ 28-74॥
மாந்த்³யம் மந்த³கு³ணோபேதம் ஶ‍்ரு’ணு தத்க்ரமமுத்தமம் ।
ஸ்தோத்ரம் குர்யாத் மூலபத்³மே குண்ட³லிந்யா: புரஷ்க்ரியாம் ॥ 28-75॥
புரஶ்சரணகாலே து ஜபாந்தே நித்யகர்மணி ।
காம்யகர்மணி த⁴ர்மேஷு ததை²வ த⁴ர்மகர்மஸு ॥ 28-76॥
கு³ர்வாத்³யகு³ருநித்யேஷு ப⁴க்திமாக்ரு’த்ய ஸம்படே²த் ।
ௐ நமோ கு³ரவே ௐ நமோ கு³ர்வம்ப³பரதே³வதாயை ॥ 28-77॥
ஸர்வத⁴ர்மஸ்வரூபாயை ஸர்வஜ்ஞாநஸ்வரூபாயை ।
ௐ ப⁴வவிப⁴வாயை ௐ த³க்ஷயஜ்ஞவிநாஶிந்யை ॥ 28-78॥
ௐ ப⁴த்³ரகால்யை ௐ கபாலிந்யை ௐ உமாயை ௐ மாஹேஶ்வர்யை
ௐ ஸர்வஸங்கடதாரிண்யை ௐ மஹாதே³வ்யை நமோ நம: ॥ 28-79॥
ௐ யா மாயா மயதா³நவக்ஷயகரீ ஶக்தி:க்ஷமா கர்த்த்ரு’கா
ஶும்ப⁴ஶ்ரீமஹிஷாஸுராஸுரப³லப்ராத்ரோலசண்டா³மஹா ।
ப⁴த்³ரார்த்³ரா ருதி⁴ரப்ரியா ப்ரியகரீ க்ரோதா⁴ங்க³ரக்தோத்பலா
சாமுண்டா³ ரணரக்தபீ³ஜரஜநீ ஜ்யோத்ஸ்நா முகே²ந்தீ³வரா ॥ 28-80॥

யா ஜாயா ஜயதா³யிநீ ந்ரு’க்³ரு’ஹிணீ பீ⁴த்யாபஹா பை⁴ரவீ
நித்யா ஸா பரிரக்ஷணம் குரு ஶிவா ஸாரஸ்வதோத்பத்தயே ।
ஸா மே பாது கலேவரஸ்ய விஷயாஹ்லாதே³ந்த்³ரியாணாம் ப³லம்
வக்ஷ:ஸ்தா²யிநமுல்வணோஜ்ஜ்வலஶிகா²காராதி³ஜீவாஞ்சிதா ॥ 28-81॥
க்ரு’த்வா யோக³குலாந்விதம் ஸ்வப⁴வநே நித்யம் மநோரஞ்ஜநம்
நித்யம் ஸம்யமதத்பரம் பரதரே ப⁴க்திக்ரியாநிர்மலம் ।
ஶம்போ⁴ ரக்ஷரஜோऽபநீஶசரணாம்போ⁴ஜே ஸதா³ பா⁴வநம்
வித்³யார்த²ப்ரியத³ர்ஶநம் த்ரிஜக³தாம் ஸம்யம்யயோகீ³ ப⁴வேத் ॥ 28-82॥
ஆகாங்க்ஷாபரிவர்ஜிதம் நிஜகு³ரோ: ஸேவாபரம் பாவநம்
ப்ரேமாஹ்லாத³கதா²ச்யுதம் குடிலதாஹிம்ஸாபமாநப்ரியம் ।
காலக்ஷேபண தோ³ஷஜாலரஹிதம் ஶாக்தம் ஸுப⁴க்தம் பதிம்
ஶ்ரீஶக்திப்ரியவல்லப⁴ம் ஸுருசிரஜ்ஞாநாந்தரம் மாநிநம் ॥ 28-83॥
மாலாஸூக்ஷ்ம ஸுஸூக்ஷ்மப³த்³த⁴நிலயம் ஸல்லக்ஷணம் ஸாக்ஷிணம்
நாநாகாரணகாரணம் ஸஸரணம் ஸாகாரப்³ரஹ்மார்பணம் ।
நித்யா ஸா ஜடி³தம் மஹாந்தமகி²லே யோகா³ஸநஜ்ஞாநிநம்
தம் வந்தே³ புருஷோத்தமம் த்ரிஜக³தாமம்ஶார்கஹம்ஸம் பரம் ॥ 28-84॥
மாயாங்கே ப்ரதிபா⁴தி சாருநயாநாஹ்லாதை³கபீ³ஜம் விதி⁴ம்
கல்லோலாவிகுலாகுலா ஸமதுலா காலாக்³நிவாஹாநநா ।
ஹாலாஹேலந கௌலகாலகலிகா கேயூரஹாராநநா ।
ஸர்வாங்கா³ மம பாது பீதவஸநா ஶீக்⁴ராஸநா வத்ஸலா ॥ 28-85॥
ஸா பா³லாப³லவாஹநா ஸுக³ஹநா ஸம்மாநநா தா⁴ரணா
க²ம் க²ம் க²ம் க²சராசரா குலசரா வாசாசரா வங்க²ரா ।
சம் சம் சம் சமரீஹரீப⁴க³வதீ கா³தா²க³தா:ஸங்க³தி:
பா³ஹௌ மே பரிபாது பங்கஜமுகீ² யா சண்ட³முண்டா³பஹா ॥ 28-86॥
கம் கம் கம் கமலாகலா க³திப²லா பூ²த்காரபே²ரூத்கரா
பம் பம் பம் பரமா ரமா ஜயக³மா வ்யாஸங்க³மா ஜங்க³மா ।
தம் தம் தம் திமிராருணா ஸகருணா மாதாவலா தாரிணீ
ப⁴ம் ப⁴ம் ப⁴ம் ப⁴யஹாரிணீ ப்ரியகரீ ஸா மே ப⁴வத்வந்தரா ॥ 28-87॥
ஜ²ம் ஜ²ம் ஜ²ம் ஜ²ரஜ²ர்மரீக³திபத²ஸ்தா²தா ரமாநந்தி³தம்
மம் மம் மம் மலிநம் ஹி மாம் ஹயக³தாம் ஹந்த்ரீம் ரிபூணாம் ஹி தாம் ।

ப⁴க்தாநாம் ப⁴யஹாரிணீ ரணமுகே² ஶத்ரோ:குலாக்³நிஸ்தி²தா
ஸா ஸா ஸா ப⁴வது ப்ரபா⁴வபடலா தீ³ப்தாங்க்⁴ரியுக்³மோஜ்ஜ்வலா ॥ 28-88॥
க³ம் க³ம் க³ம் கு³ருரூபிணீ க³ணபதேராநந்த³புஞ்ஜோத³யா
தாராஸாரஸரோருஹாருணகலா கோடிப்ரபா⁴லோசநா ।
நேத்ரம் பாது(ஸதா³) ஶிவப்ரியபதா² கௌட்யாயுதார்கப்ரபா⁴
துண்ட³ம் முண்ட³விபூ⁴ஷணா நரஶிரோமாலா விலோலா ஸமா ॥ 28-89॥
யோகே³ஶீ ஶஶிஶேக²ரோல்வணகதா²லாபோத³யா மாநவீ
ஶீர்ஷம் பாது லலாடகர்ண யுக³ளாநந்தஸ்தத:ஸர்வதா³ ।
மூர்த்தம் மேருஶிகா²ஸ்தி²தா வ்யவது மே க³ண்ட³ஸ்த²லம் கைவலீ
துஷ்டம் சாஷ்டமஷஷ்டிகாத⁴ரதலம் தா⁴த்ரீ த⁴ராதா⁴ரிணீ ॥ 28-90॥
நாஸாக்³ரத்³வயக³ஹ்வரம் ப்⁴ரு’கு³தரா நேத்ரத்ரயம் தாரிணீ
கேஶாந் குந்தலகாலிகா ஸுகபிலா கைலாஸஶைலாஸநா ।
கங்காலாமலமாலிகா ஸுவஸநா த³ந்தாவலீம் தை³த்யஹா
பா³ஹ்யம் மந்த்ரமநந்தஶாஸ்த்ரதரணீ ஸம்ஜ்ஞாவச:ஸ்தம்பி⁴நீ ॥ 28-91॥
ஹம் ஹம் ஹம் நரஹாரகோ⁴ரரமணீ ஸஞ்சாரிணீ பாது மே
ஶத்ரூணாம் த³லநம் கரோது நியதம் மே சண்ட³முண்டா³பஹா ।
பீ⁴மா ஸந்த³ஹது ப்ரதாபதபநா ஸம்வர்த்³த⁴நம் வர்த்³தி⁴நீ
மந்தா³ரப்ரியக³ந்த⁴விப்⁴ரமமதா³வைத³க்³த⁴மோஹாந்தரா ॥ 28-92॥
ஶ்யாமா பாது பதங்க³கோடிநிநதா³ஹங்காரப²ட்காரிணீ
ஆநந்தோ³த்ஸவஸர்வஸாரஜயதா³ஸர்வத்ர ஸா ரக்ஷிகா ।
க்ஷௌம் க்ஷௌம் க்ஷௌம் கடி²நாக்ஷரா க்ஷயகரீ ஸர்வாங்க³தோ³ஷம்ஹநா
தே³ஹாரே: கசஹா பரா கசகுசாகீலாலபூராஶிதா ॥ 28-93॥
க⁴ம் க⁴ம் க⁴ம் க⁴டக⁴ர்க⁴ரா விக⁴டிதா ஜாயாபதே: பாது மே
கல்பே கல்பா குலாநாமதிப⁴யகலிதம் ஸர்வத்ர மே விக்³ரஹம் ।
நித்³ரோத்³ராவிதகாலிகா மம குலம் லங்காதடாச்சா²தி³நீ
நம் நம் நம் நயநாநநா ஸுகமலா ஸா லாகிநீ லக்ஷணா ॥ 28-94॥
குக்ஷௌ ப்ரு’ஷ்ட²தலம் ஸதா³ மம த⁴நம் ஸா பாது முத்³ராமயீ
மோக்ஷம் பாது கராலகாலரஜகீ யா ரஞ்ஜகீ கௌதுகீ ।
க்ரு’த்யா நாபிதகந்யகா ஶஶிமுகீ²ஸூக்ஷ்மா மம ப்ராணக³ம்
மந்தா³ரப்ரியமாலயா மணிமயக்³ரந்த்²யா மஹந்மண்டி³தா ॥ 28-95॥

பூஜ்யா யோகி³பி⁴ருத்ஸுகீ ப⁴க³வதீ மூலஸ்தி²தா ஸத்க்ரியா
மத்தா பாது பதிவ்ரதா மம க்³ரு’ஹம் த⁴ர்மம் யஶ: ஶ்ரேயஸம் ।
த⁴ர்மாம்போ⁴ருஹமத்⁴யத³ர்ஶநிகரே காலீ மஹாயோகி³நீ
மத்தாநாமதித³ர்பஹா ஹரஶிரோமாலா கலா கேவலா ॥ 28-96॥
மே கு³ஹ்யம் ஜயமேவ லிங்க³மபி மே மூலாம்பு³ஜம் பாது ஸா
யா கந்யா ஹிமபர்வதஸ்ய ப⁴யஹா பாயாந்நிதம்ப³ஸ்த²லம் ।
ஸர்வேஷாம் ஹ்ரு’த³யோத³யாநலஶிகா²ஶக்திர்மநோரூபிணீ
மே ப⁴க்திம் பரிபாது காமகுஶலா லக்ஷ்மீ: ப்ரியா மே ப்ரபோ⁴ ॥ 28-97॥
கௌ³ரீ கௌ³ரவகாரிணீ பு⁴வி மஹாமாயா மஹாமோஹஹா ।
வம் வம் வம் வரவாருணீ ஸுமதி³ரா மே பாது நித்யம் கடிம் ।
கூடா ஸா ரவிசந்த்³ரவஹ்நிரஹிதா ஸ்வேச்சா²மயீ மே முக²ம் ॥ 28-98॥
ஏதத்ஸ்தோத்ரம் படே²த்³ யஸ்து ஸர்வகாலே ச ஸர்வதா³ ।
ஸ ப⁴வேத் காலயோகே³ந்த்³ரோ மஹாவித்³யாநிதி⁴ர்ப⁴வேத் ॥ 28-99॥
மூலபத்³மபோ³த⁴நே ச மூலப்ரக்ரு’திஸாத⁴நே ।
நிஜமந்த்ரபோ³த⁴நே ச கோ⁴ரஸங்கடகாலகே ॥ 28-100॥
ஆபத³ஸ்தஸ்ய நஶ்யந்தி அந்த⁴காரம் விநா ரவி: ।
ஸர்வகாலே ஸர்வதே³ஶே மஹாபாதககா⁴தக: ॥ 28-101॥
ஸ ப⁴வேத்³ யோகி³நீபுத்ர: கலிகாலே ந ஸம்ஶய: ॥ 28-102॥
இதி ஶ்ரீருத்³ரயாமலே உத்தரதந்த்ரே மஹாதந்த்ரோத்³தீ³பநே பா⁴வாஸநநிர்ணயே
பாஶவகல்பே
ஷட்சக்ர ப்ரகாஶே பை⁴ரவபை⁴ரவீஸம்வாதே³ கந்த³வாஸிநிஸ்தோத்ரம் நாம
அஷ்டாவிம்ஶ: படல: ॥ 28॥

The numbers correspond to paTala and verse numbers from

Rudrayamala uttaratantra.

Proofread by Aruna Narayanan

